Translation from Estonian


ԱԶԱՏԱԶՐԿՎԱԾ ԱՆՁԻ ԻՐԱՎՈՒՆՔՆԵՐԻ ԵՎ ՊԱՐՏԱՎՈՐՈՒԹՅՈՒՆՆԵՐԻ ՆԵՐԱԾՈՒԹՅՈՒՆ ԵՎ ՔՐԵԱԿԱՏԱՐՈՂԱԿԱՆ ՀԻՄՆԱՐԿԻ ՕՐՎԱ ԺԱՄԱՆԱԿԱՑՈՒՅՑ
Քրեակատարողական հիմնարկի ներքին կանոնակարգ 
Ձերբակալված անձը իրավունք ունի (§ 31)՝
1) տեղեկանալ ձերբակալման պատճառների, ձերբակալված անձանց իրավունքների և պարտավորությունների մասին;

2) ստանալ կանոնավոր սնունդ, որը համապատասխանում է 2002թ. դեկտեմբերի 31-ին Սոցիալական հարցերի նախարարի  «Սննդի չափանիշները կալանավայրերում» №150 կանոնակարգով սահմանված սննդի հիգիենայի պահանջների չափանիշներին;

3) ստանալ դիետիկ սնունդ՝ բժշկի կողմից նշանակման դեպքում; 

4) ունենալ անսահմանափակ, անխափան և առերես հանդիպումներ փաստաբանի, շահերը ներկայացնող պաշտպանի, կրոնի հարցերով նախարարի, վերջինիս երկրի հյուպատոսական հիմնարկների աշխատողների և նոտարական գործարքներ իրականացնող նոտարի հետ;

5) ուսումնասիրել անձնական գործը քրեակատարողական հիմնարկի պաշտոնատար անձի ներկայությամբ;

6) ուղարկել նամակներ ՝ հոգալով ծախսերը;

7) իրականացնել հեռախոսազանգեր ՝ հոգալով ծախսերը; 
8) եթե քրեակատարողական հիմնարկում դրա համար տեխնիկական պայմաններ կան, խցում պահել քրեական և հանցանքի վարույթին առնչվող փաստաթղթերը և ծանուցումները; 
9) քրեակատարողական հիմնարկի հնարավորություններից ելնելով և օրենքի համաձայն՝ հսկողության ներքո հանդիպել ընտանիքի անդամներին և այլ անձանց; 

10) ներկայացնել հուշագրեր, պարզաբանման հայտեր և բողոքներ;

11) սույն կանոնակարգով սահմանված ընթացակարգով և դեպքերում՝ ստանալ կարճաժամկետ  ազատ արձակում;

12) տեխնիկական հնարավորության դեպքում և քրեակատարողական հիմնարկի պետի թույլտվությամբ՝ խցում պահել ռադիո և հեռուստացույց, եթե դրանց կիրառումը չի խաթարում քրեակատարողական հիմնարկի աշխատանքները և խանգարում այլ անձանց:

(2) Ձերբակալված անձի, արտաքսվող անձի և կալանքի տակ գտնվող անձի խնդրանքով`վերջիններիս թույլատրվում է օրական առնվազն մեկ ժամ հսկողության ներքո գտնվել բաց երկնքի տակ:

 (3) Ձերբակալված անձը և կալանքի տակ գտնվող անձը հսկողության ներքո կարող են օգտվել իրավական ակտերի հանրային էլեկտրոնային տվյալների բազայից և դատական օրենքի գրանցամատյանից, եթե քրեակատարողական հիմնարկում կան համապատասխան տեխնիկական պայմաններ:

Ձերբակալված անձի պարտավորություններ (32-րդ բաժին)
(1)Ձերբակալված անձը պարտավոր է՝

1) իրականացնել Ազատազրկման ակտի պահանջները, քրեակատարողական հիմնարկի նեքին կանոնակարգը և օրվա ժամանակացույցը;

2) առանց բողոքի նշույլի ենթարկվել քրեակատարողական հիմնարկի պաշտոնատար անձի օրինական ցուցումներին; 

3) առանց հապաղման ցանկացած հանգամանքներում քրեակատարողական հիմնարկի պաշտոնատար անձին ծանուցել քրեակատարողական հիմնարկի անվտանգության և ներքին կանոնակարգի, ինչպես նաև՝ այլ անձի կյանքի և առողջության հնարավոր ռիսկերի մասին;

4) վերջիններիս պատկանող իրերը պահել լավ վիճակում; 

5) հոգալ անձնական հիգիենայի մասին, խուցը և քրեակատարողական հիմնարկի այլ տարածքները մաքուր պահել:

(2) Ձերբակալված անձին արգելվում է՝

1) Խցում կամ քրեակատարողական հիմնարկում խանգարել եղած մարդկանց անդորրը, ցանկացած ձևով՝ նամակով, պատը թակելով կամ այլ կերպ հաղորդակցվել այլ խցում գտնվող անձի հետ;

2) խանգարել քրեակատարողական հիմնարկի պաշտոնատար անձին իրականացնել մշտադիտարկում խցում;

3) խանգարել քրեակատարողական հիմնարկի պաշտոնատար անձին իրականացնել իր պարտականությունները և խանգարել մյուս ձերբակալված անձանց;

4) վնասել խուցը կամ վերջինիս ներքին հարդարանքը;

5) գումարի վրա խաղ խաղալ;

6) անձամբ կամ խցում եղած այլ անձին դաջվածք անել;

7) վաճառել, անվճար տրամադրել, տեղափոխել կամ փոխանակել անձնական իրերը; 

8) հայհոյել, վիրավորել քրեակատարողական հիմնարկի պաշտոնատար անձին կամ այլ անձանց:

Քրեակատարողական հիմնարկում ձերբակալված անձին արգելվում է (39-րդ բաժին)՝
(1) Ձերբակալված անձին արգելվում է քրեակատարողական հիմնարկում ունենալ՝

1) իրեր, որոնք կարող են օգտագործվել կամ որոնցով հնարավոր է վնասներ հասցնել, ինչպիսիք են՝ զենքերը և զինամթերքը, հատուկ միջոցները, ռազմական սարքերը, դանակահարող, կտրող և ջարդող գործիքները, ասեղները, ձողերը, լարերը, թելերը,բանալիները, պարանները և մետաղական լարերը, պայթուցիկները, այդ թվում՝ նյութեր, 

2) որոնք հնարավոր է խառնել միմյանց և ստանալ պայթուցիկներ, ռադիոակտիվ, օքսիդացնող, կոռոզիայի ենթարկող, շուտ բռնկվող և այլ թունավոր նյութեր և գազեր;

3) բռնկում առաջացնող միջոցներ՝ լուցկուց բացի; թմրանյութեր, հոգեմետ և այլ ոգելից և ուժեղ ազդեցությամբ նյութեր;

4) օգտագործել դեղամիջոցներ՝ բացառությամբ բժշկի կողմից նշանակված դեպքերի;

5) օգտագործել օպտիկական սարքեր՝ բացառությամբ բժշկի կողմից նշանակված դեպքերի;

6) ոգելից և ոգելից պարունակող նյութեր;

7)  գործիքներ և շինարարական նյութեր;

8)  մարզական սարքեր և մարզական գույք; 

9) տեսախաղեր, բջջային հեռախոսներ և հաղորդակցման այլ էլեկտրոնային և տեխնիկական միջոցներ կամ տեղեկատվության կրիչներ, այդ թվում՝ ռադիո-հաղորդիչներ, 

10) ձեռքով տեղաշարժման համար նախատեսված և անձնական համակարգիչներ, որոնցով հնարավոր է տեղեկատվություն ստանալ և ուղարկել;

11) լուսանկարչական սարքեր, տեսագրող սարքեր;

12) մոմեր;

13) ձուկ, կենդանիներ և թռչյուններ;

14) բույսեր;

15) տպագրվող նյութեր, որոնք խթանում են բռնություն, ատելություն կամ ռասիզմ և տարածում են պոռնոգրաֆիկ պատկերներ;

16) կանխիկ գումար, արժեթղթեր, բանկային քարտեր;

17) մոլի խաղեր;

18) արժեքավոր զարդեր՝ բացառությամբ ամուսնական մատանուց կամ կրոնական իրերից;

19) շաքարավազ, խմորիչ, կարամելային քաղցրավենիք, կարտոֆիլ և այլ հումք, որոնցից հնարավոր է ստանալ ոգելից պարունակող հեղուկ;

20) զարդարելու համար նախատեսված տեքստիլ ապրանքներ, այդ թվում՝ գորգեր և վարագույրներ;

21) սեփական ուժերով պատրաստված կամ անսարք վիճակում գտնվող էլեկտրական սարքեր:

(2) Քրեակատարողական հաստատության պետը կարող է հավելյալ արգելել արգելված իրերի ցանկում չնշված այլ իրեր և նյութեր, որոնք համապատասխանում են Ազատազրկման ակտի 15 (2) ենթաբաժնով սահմանված պահանջներին:

(3) Ձերբակալված անձին չի թույլատրվում քրեակատարողական հիմնարկում կիրառել իրենց բանտային հաշվում եղած ակտիվները , ինչպես նաև՝ օգտագործել կանխիկ գումար տարբեր իրեր գնելու համար՝ բացառությամբ նամակներ ուղարկելու համար գումարի:

Ազատազրկված անձի բողոքարկման վերաբերյալ դատական որոշման կայացում

 (1) Եթե անձը գտնում է , որ վարչական ակտով կամ վարչական վարույթի ընթացքում ոտնահարվել են իր իրավունքները և սահմանափակվել է ազատությունը, կարող է բողոքարկել այն;

1) Քրեակատարողական հիմնարկի բողոքների վերաբերյալ որոշումը կայացվում է ընդհանուր ընթացակարգի համաձայն;

2) Բողոքարկման վարույթները սկսում են, երբ անձը բողոքում է քրեակատարողական հիմնարկի պետին;

3) Վարչական ակտի կամ միջոցառման վերաբերյալ բողոքը պետք է ներկայացնել վարչական ակտի կամ միջոցառման մասին տեղեկանալու օրվանից 30 օրվա ընթացքում;

4) Բողոքարկման պահանջները ներկայացված են Վարչական վարույթի ակտի 76-րդ բաժնում;

5) Բողոքի մասին դատական որոշումը պետք է կայացվի 10 օրվա ընթացքում` քննող վարչական մարմնին բողոքը ներկայացնելու օրից սկսած;

6) Անձը, որի բողոքը անտեսվել է կամ ում իրավունքները ոտնահարվել են բողոքի վարույթի ժամանակ, իրավունք ունի Վարչական դատավարության օրենսգրքով սահմանված ընթացակարգի համաձայն գործ հարուցել վարչական դատարանի դեմ: 

Վարչական դատավարության ակտ

§ 20. Վարչական վարույթի իրականցման լեզուն
(1) վարչական վարույթի իրականացման լեզուն էստոներենն է:

(2) վարչական վարույթի իրականացման ընթացքում օտար լեզուները օգտագործվում են Լեզվի մասին ակտով սահմանված ընթացակարգի համաձայն: 

§ 21. Բանավոր կամ գրավոր թարգմանիչ
(1) Եթե վարույթների մասնակիցը կամ նրա ներկայացուցիչը չեն տիրապետում վարույթի իրականացման լեզվին, ապա վարույթի մասնակցի պահանջով վարույթին ներգրավվում է բանավոր կամ գրավոր թարգմանիչ: 
(2) Վարույթի մասնակիցը, ով հայց է ներկայացնում բանավոր կամ գրավոր թարգմանիչ ներգրավելու համար, պետք է հոգա բանավոր կամ գրավոր թարգմանչի ներգրավման ծախսերը, եթե Ակտով կամ կանոնակարգով այլ բան նախատեսված չէ կամ վարչական մարմնի կողմից չի ստանում այլ լուծում: Վարչական մարմինը կարող է պայման սահմանել , որ վարչական ակտով անձին վերապահված իրավունքը չի գործում նախքան բանավոր կամ գրավոր թարգմանչի ներգրավման ծախսերի հոգալը:

§ 76. Բողոքարկման պահանջներ
(1) Բողոքը պետք է ներկայացվի գրավոր կամ բանավոր: Եթե այն ներկայացվում է բանավոր, արձանագրությունները պետք է տարվեն վարչական մարմին, և բողոքը պետք է ստորագրվի այն ներկայացնող անձի կողմից:

(2) Բողոքում պետք է նշված լինի`

1) վարչական մարմնի անվանումը, որին ներկայացվում է բողոքարկումը;

2) բողոքարկող անձի անունը, փոստային հասցեն և հեռախոսահամարը;

3) բողոքարկվող վարչական ակտի կամ միջոցառման բովանդակությունը;

4) պատճառները, թե ինչո՞ւ է բողոքարկող անձը կարծում, որ վարչական ակտը կամ միջոցառումը ոտնահարում է իր իրավունքները;

5) բողոքարկող անձի հստակ պահանջը;

6) բողոքարկող անձի կողմից հավաստագրի ներկայացումը, որ վճիռը ուժի մեջ չի մտել, և բողոքարկվող թեմայի շուրջ դատական վարույթ չի ընթանում;

7) բողոքին կից ներկայացվող հավելվածների ցանկը:

(3) Բողոքը պետք է ստորագրվի բողոքարկողի կամ վերջինիս ներկայացուցչի կողմից: Բողոքարկող անձի ներկայացուցիչը պետք է կցի լիազորագիր կամ լիազորող այլ փաստաթուղթ, եթե նախկինում նման փաստաթուղթ չի ներկայացվել: 

Վարչական դատավարության օրենսգիրք
§ 4. Վարչական ակտեր և վարչական միջոցառումներ
(1)Վարչական դատարանում դատական գործ կամ բողոք է ներկայացվում հետևյալ վարչական ակտերի դեմ՝ հրամաններ, հրահանգներ,բանաձևեր, կանոնակարգեր կամ այլ օրենսդրություն, որոնցով կարգավորվում է հանրային իրավունքի անհատական գործերը, որոնք թողարկվել են հաստատությունների, պաշտոնատար անձանց կամ այլ անձանց կողմից, ովքեր իրականացնում են վարչական գործառույթներ հանրային իրավունքի առնչությամբ: Սույն Օրենսգրքով, հանրային իրավունքի պայմանագրերը նույնպես համարվում են վարչական ակտեր: Հանրային իրավունքի պայմանագիրը կարգավորում է հանրային իրավունքին առնչվող հարցերը:

(2) Վարչական դատարանում դատական գործ կամ բողոք է ներկայացվում հետևյալ միջոցառումների դեմ՝ հանրային իրավունքին առնչվող գործողություններ, բացթողումներ կամ հետաձգումներ գործակալությունների, պաշտոնատար անձանց կամ այլ անձանց կողմից, ովքեր հանրային իրավունքի առնչությամբ վարչական գործառույթներ են իրականացնում: 

§ 15. Վարույթների մասնակիցների իրավունքներ և պարտականություններ
 (2) Վարույթի մասնակիցները պետք է բարեխղճորեն իրականացնեն իրենց իրավունքները: Նրանք չպետք է չարաշահեն իրենց իրավունքները, երկարաձգեն վարույթը կամ խաբեն դատարանին: Դատարանը կարող է նվազագույն չափով տուգանել վարույթի այն մասնակցին, ով միտումնավոր խոչընդոտում է վարույթի արդար և արագ ընթացքը:

(3) Գործ կամ բողոք հարուցող անձը պետք է հիմնավորի իր պնդումները համապատասխան փաստերով: Եթե հնարավոր չէ փաստը ներկայացնել, պետք է նշել փաստի ներկայացման անհնար լինելու պատճառները, և դատարանը պետք է տեղեկացվի ապացույցի գտնվելու վայրի մասին: Վարչական ակտ ընդունող կամ միջոցառում իրականացնող հանրային իրավունքի վարչական գործառույթներ իրականացնող մարմինը կամ պաշտոնատար անձը կամ այլ անձը, ում դեմ դատական գործ կամ բողոք է ներկայացվել, առարկությունների ներկայացման դեպքում ունի նույն պարտականությունները:

(4) Եթե վարույթի մասնակցին ծանուցվել է լսման անցկացման ժամը և վայրը և նա չի ներկայանում դատական նիստին, դատական գործի կամ բողոքի լսումները կայանում են: 

(5) Վարույթի մասնակիցը պետք է անմիջապես ծանուցի դատարանին և վարույթի մյուս մասնակիցներին իր հասցեի կամ հեռախոսահամարի փոփոխությունների մասին: 
Քրեական դատավարության օրենսգիրք
§ 228. Հետաքննություն իրականացնող մարմնի կամ Դատախազության գործողությունների դեմ բողոք
 (1) Նախքան մեղադրանքը՝ վարույթի մասնակիցը կամ վարույթին չմասնակցող անձն իրավունք ունի բողոքարկել Դատախազությանը հետաքննող մարմնի վարույթի մասին ակտը կամ հրամանը, եթե կարծում է, որ վարույթի մասին ակտի իրականացման և հրամանի պատրաստման ընթացակարգային պահանջների խախտումը հանգեցրել է իր իրավունքների ոտնահարմանը:

(2) Նախքան մեղադրանքը՝ այս բաժնի (1) ենթաբաժնում նշված անձն իրավունք ունի Դատախազությունում բողոքարկել Դատախազության հրամանը կամ վարույթի մասին ակտը: 
(3) Սույն բաժնի (1)-ին կամ (2)-րդ ենթաբաժիններում սահմանված բողոքը պետք է անմիջապես ներկայացնել այն մարմնին, որը բողոքի վերաբերյալ դատական պետք է որոշում կայացնի, կամ այն անձի միջոցով, ում հրամանը կամ վարույթի մասին ակտը վիճարկվում է:

§ 230. Բողոք շրջանի դատարան
(1) Եթե հետաքննող մարմնի կամ Դատախազության իրավունքների ոտնահարմանն առնչվող գործողությունները վիճարկվում են , և անձը չի համաձայնվում բողոքը վերանայող Դատախազության հրամանի հետ, անձն իրավունք ունի բողոք ներկայացնել այն շրջանի դատարանի նախնական հետաքննության դատավորին, որի տարածքային իրավասության ներքո վիճարկվող հրամանը կամ վիճարկվող վարույթի մասին ակտը կայացվել է:

(2) Բողոքը պետք է ներկայացվի վիճարկման մասին անձի տեղեկանալու պահից տաս օրվա ընթացքում:

§ 231. Շրջանի դատարանների կողմից բողոքների մասին դատական որոշման կայացում

(1) Բողոքի ստացման պահից երեսուն օրվա ընթացքում նախնական հետաքննության դատավորը պետք է քննի բողոքը:

(4) Բողոքը ստացող դատարանը կարող է հետաձգել վիճարկվող հրամանի կամ վարույթի մասին ակտի կատարումը:

(5) Նախնական հետաքննության դատավորի որոշումը վերջնական է և բողոքարկման ենթակա չէ:

§ 232. Բողոքից հրաժարվելը
Հետաքննող մարմնի, Դատախազության կամ Հանրային դատախազության գործողությունները կարող են հետ կանչվել նախքան բողոքի մասին դատական որոշում կայացնելը: 

§ 321. Հայց
(2) Հայցում պետք է նշվի՝

4) դատարանի վճռի ո՞ր մասն է վիճարկվում, բողոքարկողի պահանջների բովանդակությունը և պատճառները, և բողոքարկողի պահանջները:

§ 384. Որոշումները բողոքարկելու իրավունք
(1) Դատական վարույթի կողմերը և դատական վարույթին չմասնակցող անձինք իրավունք ունեն բողոքարկել շրջանի դատարանի որոշումը, եթե որոշումը սահմանափակում է նրանց իրավունքները և իրավական շահերը:

(2) Սույն օրենսգրքի 344 (3) ենթաբաժնում նշված անձինք իրավունք ունեն բողոքարկել շրջանի դատարանի որոշումը, և դատական վարույթին չմասնակցող անձինք իրավունք ունեն բողոքարկել շրջանի դատարանի որոշումը փաստաբանի միջոցով, եթե որոշումը սահմանափակում է նրանց իրավունքները և իրավական շահերը:

§ 387. Դատարանի որոշման դեմ բողոքի ներկայացման ընթացակարգը և ժամկետները
(1) Որոշման բողոքարկումը պետք է ներկայացվի վիճարկվող դատական որոշումը կայացրած դատարան՝վիճարկվող դատական որոշման մասին անձի տեղեկանալու պահից տաս օրվա ընթացքում, եթե այս բաժնի (2)-րդ ենթաբաժնով այլ կերպ նախատեսված չէ:

(2) Կալանքի կամ կալանքի մերժման մասին որոշման, կալանքի տակ պահելու ժամկետի երկարաձգման կամ դրա մերժման, ժամանակավոր ձերբակալման, բժշկական հաստատությունում անձի պարտադիր տեղավորման, գույքի առգրավման, փոստային կամ հեռագրային իրերի առգրավման, աշխատավայրից հեռացվելու և սահմանափակ կարողությունների շնորհիվ հատուկ վերաբերմունք պահանջող աշակերտների համար դպրոցներում տեղավորման դեմ բողոքը պետք է ներկայացնել վիճարկվող դատական որոշումը կայացրած դատարանի միջոցով այն դատարանում, որը վիճարկվող դատական որոշումը կայացրած դատարանի նկատմամբ վերադաս է, վիճարկվող դատական որոշման մասին անձի տեղեկանալու պահից տաս օրվա ընթացքում:

Զանցանքի դատավարության օրենսգիրք

§ 76. Արտահերթ դատական վարույթներ իրականացնող մարմնի գործողությունների բողոքարկում
(1) Վարույթների մասնակիցները կամ վարույթներին չմասնակցող անձինք արտահերթ դատական վարույթներ իրականացնող մարմնի ղեկավարին իրավունք ունեն բողոքարկել մարմնի գործողությունները, եթե որոշումը մարմնի կողմից չի կայացվել:

(2) Արտահերթ դատական վարույթներ իրականացնող մարմնի զանցանքի վարույթների դադարեցման մասին կամ զանցանքի վարույթի ընթացքում բռնագրավման մասին որոշումը կարող է բողոքարկվել վարույթների թիրախ հանդիսացող անձի կամ վարույթներին չմասնակցող անձի կողմից որոշման պատճեի ստացման օրից 15 օրվա ընթացքում:

(3) Սույն բաժնի (1) –ին ենթաբաժնում նշված բողոքը պետք է ուղղել արտահերթ դատական վարույթներ իրականացնող մարմնի ղեկավարին և ուղարկել մարմնի նստավայրի հասցեով:

(5)Արտահերթ դատական վարույթներ իրականացնող մարմնի գործողությունների դեմ բողոքի ներկայացումը չի կասեցնում բողոքարկվող գործողությունը: 

§ 77. Արտահերթ դատական վարույթներ իրականացնող մարմնի ղեկավարի կողմից բողոքարկման մասին դատական որոշման կայացում
(1) Արտահերթ դատական վարույթներ իրականացնող մարմնի ղեկավարը կամ մարմնի ղեկավարի կողմից լիազորված պաշտոնատար անձը բողոքների վերաբերյալ պետք է գրավոր ընթացակարգով դատական որոշում կայացնի մարմնի գործողությունների դեմ ներկայացված բողոքի ստացման պահից հինգ օրվա ընթացքում:

(2) Բողոքի մասին դատական որոշում կայացնելիս արտահերթ դատական վարույթներ իրականացնող մարմնի ղեկավարը կամ ղեկավարի կողմից լիազորված պաշտոնատար անձը կարող են որոշմամբ ՝

1) մերժել բողոքը;

2) ամբողջական կամ մասնակի բավարարել բողոքը և ճանաչել, որ անձի իրավունքները ոտնահարվել են, եթե այլևս հնարավոր չէ կանխել ոտնահարումը;

3) անվավեր ճանաչել վիճարկվող որոշումը կամ ամբողջությամբ կամ մասնակի կասեցնել վիճարկվող վարույթի մասին ակտը՝ այդպիսով կանխելով իրավունքի ոտնահարումը:

(3) Բողոքի մերժումը պետք է հիմնավորվի:

(4) Բողոքարկողին պետք է ծանուցվի, որ վերջինս սույն Օրենսգրքի § 78-ի համաձայն իրավունք ունի բողոք ներկայացնել շրջանի դատարան: 
(5) Բողոքի վերաբերյալ դատական որոշման կայացման մասին որոշումը անմիջապես պետք է ուղարկվի արտահերթ դատական վարույթներ իրականացնող մարմնին, որը կայացրել է վիճարկվող որոշումը, և որոշման պատճեն պետք է ուղարկվի բողոքարկողին:

§ 78. Բողոքարկել շրջանի դատարանում

(1)Սույն Օրենսգրքի 77 (2)-րդ ենթաբաժնի համաձայն՝ եթե անձը համաձայն չէ բողոքի դատական որոշման կայացման մասին որոշման հետ, և արտահերթ դատական վարույթներ իրականացնող մարմնի վիճարկվող գործողությունները ոտնահարել են անձի իրավունքները և անկախությունը, անձը իրավունք ունի բողոք ներկայացնել շրջանի դատարան: 

(2) Բողոքը կարող է ներկայացվել՝

1) վարույթների մասնակցի կողմից՝ վիճարկվող որոշման ստացման պահից տաս օրվա ընթացքում;

2) վարույթներին չմասնակցող անձի կողմից՝ վիճարկվող որոշման մասին անձի տեղեկանալու պահից տաս օրվա ընթացքում:

(3) Բողոքը պետք է ներկայացվի գրավոր՝ սույն Օրենսգրքի 76 (4)-րդ ենթաբաժնով սահմանված պահանջների համաձայն: Բողոքը պետք է ուղղվի շրջանի դատարան և ներկայացվի արտահերթ դատական վարույթներ իրականացնող մարմնին, որը կայացրել է վիճարկվող որոշումը:

(4) Արտահերթ դատական վարույթներ իրականացնող մարմինը, որը ստանում է բողոքը, պետք է բողոքը՝ բոլոր նյութերի հետ, անմիջապես վերահասցեավորի շրջանի դատարան:

§ 80. Բողոքարկման դադարեցում
Արտահերթ դատական վարույթներ իրականացնող մարմնի գործողությունների բողոքարկումը, որը ներկայացվել է սույն Օրենսգրքի § 76 և 78-ի համաձայն, կարող է դադարեցվել նախքան բողոքի դատական որոշման կայացումը:

Ազատազրկման ակտ

§ 11. Վարչական վարույթի ակտի կիրառում

(1) Վարչական վարույթի ակտի դրույթները (RT I 2001, 58; 2005, 39, 308) կիրառվում են վարչական վարույթների ժամանակ՝ սույն Ակտում սահմանված կարգով՝ հաշվի առնելով սույն Ակտով նախատեսված հատուկ դրույթները: 

(4) Վարչական վարույթներ սկսելու բոլոր բողոքները և պահանջները և վարչական վարույթներում ներկայացվող պահանջները պետք է ներկայացվեն գրավոր, եթե, կանոնակարգի համաձայն, Արդարադատության նախարարը չի թույլատրել բանավոր պահանջներ ներկայացնել: 
(41) Արդարադատության նախարարը պետք է ստուգի վարչական ակտի դեմ բողոքները կամ բանտի տնօրենի իրականացրած միջոցառումը: Բանտի տնօրենը պետք է ստուգի վարչական ակտի դեմ ներկայացված բողոքները կամ բանտի աշխատակցի իրականացրած միջոցառումը: 

(5) Բանտարկյալները և ազատազրկված անձինք իրավունք ունեն գործ հարուցել ընդունված վարչական ակտի և բանտի կողմից իրականացված միջոցառման դեմ վարչական դատարանում Վարչական դատավարության օրենսգրքով սահմանված ընթացակարգի հիման վրա և համաձայն՝ այն պայմանով, եթե բանտարկյալը կամ ազատազրկված անձը նախկինում բողոք են ներկայացրել Արդարադատության նախարարություն և Արդարադատության նախարաությունը բողոքը հետ է ուղարկել կամ մերժել է կամ սահմանված ժամկետում դատական որոշում չի կայացրել:

(7) Բողոքը պետք է լուծում ստանա այն ստուգող վարչական լիազոր մարմնին վերահասցեավորելու պահից երեսուն օրվա ընթացքում: 

(9) Քրեակատարողական հիմնարկների բողոքները պետք է լուծվեն վարչական վարույթի ընդհանուր ընթացակարգի համաձայն:

Արդարադատության ակտի կանցլեր

Արդարադատության կանցլերը պետք է ստուգի պաշտոնատար անձանց և լիազոր մարմինների գործողությունները՝ պահպանելով անձանց հիմնավոր իրավունքների և ազատությունների սկզբունքները՝ հիմնվելով անձի կողմից կամ վերջինիս նախաձեռնությամբ դրանց կիրառման վրա: Եթե գտնում եք, որ հանրային իրավունքի իրավաբանական անձը, հանրային պարտականություններ իրականացնող մասնավոր իրավունքի ֆիզիկական անձը և իրավաբանական անձը ոտնահարել են Ձեր հիմնավոր իրավունքները և ազատությունները, Ձեր նկատմամբ օրենքին կամ վարչական սկզբունքներին հակասող քայլեր են իրականացրել (օրինակ՝ անքաղաքավարի են եղել, անտարբեր կամ անազնիվ են գտնվել, ուշ են պատասխանել կամ ընդհանրապես չեն պատասխանել, թերի կամ սխալ տեղեկատվություն են տրամադրել և այլն), այս լիազոր մարմնի կամ պաշտոնատար անձի գործողությունների առնչությամբ կարող եք բողոք ներկայացնել Արդարադատության կանցլերին՝ որպես Մարդու իրավունքների պաշտպանի: 

Եթե գտնվում եք մի հիմնարկում, որտեղ Ձեր ազատությունը սահմանափակ է, և Ձեր հանդեպ լավ չեն վերաբերում, կարող եք բողոք ներկայացնել Արդարադատության կանցլերին՝ որպես վատ վերաբերմունքը կանխարգելող մարմնի (վատ վերաբերմունքը վերաբերում է տանջանքին և այլ դաժան, անմարդկային կամ նվաստացնող վերաբերմունքին կամ պատժին):

§ 19. Արդարադատության կանցլերին դիմելու իրավունք
(1) Բոլորն իրավունք ունեն իրենց իրավունքները պաշտպանելու համար դիմել Արդարադատության կանցլերին՝ ներկայացնելով հանրագիր, որով պահանջվում է ստուգել արդյո՞ք պետական հիմնարկը, տեղական կառավարման հիմնարկը կամ մարմինը, հանրային իրավունքի իրավաբանական անձը, հանրային պարտականություններ իրականացնող մասնավոր իրավունքի ֆիզիկական կամ իրավաբանական անձը (այսուհետ՝ վերահսկվող հիմնարկ) համապատասխանում է հիմնավոր իրավունքների և ազատության պահպանման և վարչարարական կարևոր սկզբունքներին:

(3) Հանրագրի վերաբերյալ ոչ մի դատական վճիռ ուժի մեջ չի մտնում, և հանրագիր ներկայացնելու պահին գործը դատական վարույթներում կամ պարտադիր մինչդատական բողոքարկման վարույթներում չպետք է գտնվի:

§ 23. Հանրագրի ներկայացում
(1) Հանրագիր ներկայացնողը հանրագիրն ներկայացնում է անձամբ կամ լիազորված ներկայացուցչի կողմից; 

(3) Հանրագիրն պետք է պարունակի հետևյալը՝

1) հանրագիր ներկայացնողի անունը, փոստային հասցեն,անհատական նույնականացման կոդը կամ ծննդյան ամսաթիվը;

2) հանրագիր ներկայացնող անձի իրավունքները ոտնահարած հիմնարկի կամ անձի անվանումը (այսուհետ՝ պատասխանող);

3) հանրագրում նշված գործողության հստակ նկարագրությունը: 

(4) Հանրագիր ներկայացնող անձի ներկայացուցիչը պետք է կցի փաստաթուղթ, որը կհավաստի հանրագիրն ներկայացնելու իրավունքը:

(5) Եթե հանրագիրն չի համապատասխանում (3)-րդ և (4)-րդ ենթաբաժիններում ներկայացված պահանջներին, բայց այդ թերությունը հնարավոր է վերացնել, Արդարադատության կանցլերը հանրագիր ներկայացնող անձից պետք է պահանջի հավելյալ պարզաբանում և սահմանի ժամանակ թերության վերացման համար:

§ 24. Հանրագրի վերահասցեավորում
Եթե հանրագիրն ներկայացվել է արդարադատության կանցլերին ազատազրկված անձի, ծառայության մեջ գտնվող անձի կամ հոգեբուժական հիվանդանոցում գտնվող, տանը հատուկ խնամքի տակ գտնվող, տանը ընդհանուր խնամքի տակ գտնվող, ժամանակավոր կացարանում կամ մինչամուսնական կացարանում գտնվող անձի կողմից, համապատասխան հաստատությունը պետք է արագ վերահասցեավորի հանրագիրն հասցեատիրոջը հաստատության ծախսերով՝ առանց հանրագրի բովանդակությանը ծանոթանալու: 
___________________________________________________________________________
Ես, ___________________________________________________________________________
(ազատազրկված անձի անունը և ազգանունը, անհատական կոդը կամ ծննդյան ամսաթիվը)

Ծանոթացել եմ «____» ______________ 20___ թ. ազատազրկված անձի իրավունքներին և պարտավորություններին և _____________ Ոստիկանապետության (Պրեֆեկտուրայի) քրեակատարողական հիմնարկի /խցի օրվա ժամանակացույցին
_________________________
(ազատազրկված անձի ստորագրություն)

Իրավունքները ներկայացվել են _____________________________________ կողմից

                                        (անուն, ազգանուն)
[image: image1.jpg]


                                                                                          [image: image2.jpg]SRR

% | SISEMINISTEERIUM

e,




Projekti kaasrahastab Euroopa Liit Varjupaiga-, Rände- ja Integratsioonifondi kaudu ja EV Siseministeerium.

This project is co-financed by the European Asylum, Migration and Integration Fund and the Estonian Ministry of the Interior.

_________________________









(ստորագրություն)

